AMA APOSEL MA JON
KA IIL SAGEL AMA
KRISTENKENA

Luga ama langinka ma Jon ka iil i gasa ama ngerlmamka. I maikka qa taqat
drlem se ama Slurlka aa ngimsevetki be ge tekgel ama Kristenkena ip te taneng
ama Ngemumaqa aa ngimsevetki be maikka mager iv araa arlem never a na. De
qa su ra i raquarli iari never a ra dai re su ai ma Iesus dai quasiq ai qa men ne
ama qaqeraqa aa getdingki. Be ge kel ta ip kula araa ding se lura i quasik ai re su
ne ama revaniirang.

Ma Iesus Ka Men Saver Ama Aivetki I Ama Saikngias Pem Ka

1T ngu narliip ngu reqerl a ngen sevet ma Iesus Kristus. I as maikka murl

miaimek, i lua i ngere rarlma ama tekmeriirang mai, de gasa qurli luga
i ama Saikngias-pem-ka. I qatikka luqa dai ama rarlimini se ama iames. De
murl i ngu ne iari ama Aposelkena dai maikka uuret lu ga ver aa mugunes a
iara ver aa aatmitki veleges na uut. De maikka uut narli aa lengi i ge su uut.
De gatikka uure tek per aa getdingki ne auur a ngerik. 2I ama a revan, i baing
se ama iames nagel ama Ngemumaqga mene ma Kristus, be qatikka mager iv
uure sil sevet liina i raquarli uut lu qa ne auur a sagang de uut tagen ne auur
arevan sevet liina. I murl kurli ga gel aa Mam, de uut sil sever aa dlek i ge
iames masmas de qa regerl auut ne liirang aa mai. 3 Taqurla de ngua iil sagel
ngen sevet lungera ama lengi i ga su uut tem nget, de ngu tegerl a ngen ne aa
tekmeriirang i uuret lu i ga rekmet niirang. I maikka mager ip lungera iara ama
lengi dai ngere tekmet nauut iv ama quanases mer uut per ama Ngemumaqa aa
gamansena, de ama arlias per auut i ding se uut men auut Mam de aa Uimka
ma lesus Kristus. 4Taqurla dai be ngua iil luga ama langinka sagel ngen ip buup
ngen ne ama arlias nevet liina de sagikka diiv ama arlias per auut katikka.

Maikka Mager Iv Uut Tit Pe Ama Nirlaqi

57 ama Lengi i ma Iesus ka qurl a uut iv uure sil na nget; dai nget
taqurliani: Ama Ngemumagqa dai qa ip taquarl lugia ama nirlaqi i qin sin

be qi bingbing men ama arlenki. Be maikka quasiq a nge ama arlenes gel
ka. Maikka quasik! 61 ariq uure tuqun ai rerlas tem uut men a qa, dap per
auur a mugunes dai uure taneng ama viirang, dai maikka uut tit puuqas
men ama arlen, dai maikka ai de uure kaak temiis, be quasik uure tekmet
ne ama revan. 7Dav ariq aiv uut tit nep ma Iesus aa aiska i maikka men
ama nirlaqa, de aa gamansena ip taquarl ama nirlaqi ama atlugi mirlek
nauut, dai diiv ama arlias per auut never a na. Katikka raqurla be diip ma
Iesus ke tekmet ip ke lemerl uut te auur a viirang i raquarli aa qerekka
qa rletik sever auur a viirang de mager iv ama Ngemumagqa aa Uimka ke
lemerl uut de ge suquv auur a viirang mai.

8Dav ariq uure tuqun ma’, ‘Katikka, quasik gua nge ama viini.’ Dai
maikka lua dai ai de uure kaak temiis. Be uut drlem ai quasiq ai ama
revan auur a tuagevep dav uure kaak. 9Dap mugqas i ariq aiv uure sekdem
mer auur a viirang, dai ama Ngemumagqa i ama seserlka, dai mager ip
diip ke suqup liirang aa mai ip taquarl ka muvuusep. De diip ke lemerl
uut te liirang aa ama viirang, i iirang ngere lenges nauut. 10T quaatta i
ariq uure tuqun ai quasiq ama vura nauut, dai uure teqerl ai quasik kurl
ama Ngemumaqa aa lengi de auur a rlan, dav uut taarl na qa ai ama
kaak-ka na ga. I raquarli sa ga mis uut mai, ai ama vura na uut de aa
sagang.

Ma Iesus Ke Narliiv Ama Mening Uut

2 1Gua rluavik, ngua iil sagel ngen ne gua arlem. I ngen ip taquarl

ngua uis na ngen. I quasik ngu narliip ngene tekmet ne ama viirang.
De ariq i aiv iak, i qa mit puuqas i ga rekmet ne ama viirang, dai mager
ip kerl guirl sagel auur a Maatpitka, ma Iesus Kristus. I ai de vetpet de
qurli ma Iesus Kristus de auut Mam aa snaing i qe raring sagel ka bareq
auut. I ma Iesus dai maikka ama Atluga na ga. 2De ngerek se ga, i qa ral
ama Ngemumaqa aa serlinki sever auur a viirang arle ves ip ke guirl auut
sagel ka ip ke iames ne auut. De lua i qa ral ama getget dai quasiq aip
bareq auut naik dap bareq ama qaqget per ama aivetki mai.

31 ariq aiv uuret dadem ama lengi i ama Ngemumaga ga qurl auut, dai
uure tagat drlem ai rlas tem uut men a gqa marevan. 4Dav ariq aiv iak ka
sil ma’, “I qatikka ngua, dai sa qurli ngua mene ma Kristus aa liinka.”
Dav arik per aa mugunes dai quasik ket dadem ama Ngemumaga aa
lengi; dai luga dai qe kaak temiis, i quasik kat drlem se qa, i quasik ke
iames marevan. 5Dap katikka muqas, i luqa i qet dadem ama Slurlka
aa lengi ver aa mugunes, dai luga ga mugelnas ne ama Ngemumagqa aa
ngimsevetki marevan. I lungera ama gamansena dai ngere teqerl auut aip
kua qurl uut per aa liinka marevan. 61 nemta i re tuqun ai ra nevet ma
Kristus aa liinka dai qatikka mager ip ta tuagen aa gamansena ver araa
mugunes.

Ma Iesus Aa Ngimsevetki Dai Ama Barliini Aa

7Maikka gua rluavik, kuasiq ai ngurl kurl a ngen te ama lengiini ama
dlek pem iini ama iamesini. Dap ngua iil ama lengi i murl nge rarles
ne ma lesus a lat, i lua i gerl kurl auut tem nget. I murl nauirl i qa qurl
auut te aa lengi ama dlek pem nget, be sa ngene narli sever a nget. 8 Dap
mugqas, i ngua iil sagel ngen i raquarli ama lengiqi sever ama Slurlka
aa ngimsevetki dai maikka gi veviit ip ngene narligel ki ip taquarl ama
lengiqi ama iameski i giat den. I gi tekmet na ngen iv a ngen arlem never
a na ne ama revan, i uut lu ma Kristus aa arlem taqurla. Be raquarl ma
Kristus aa nirlagi gim ngim be qi bingbing men ama arlenki be maikka qi
tagam ngim marevan. °I ariq aiv iak ka tagen ma’, ‘Ngua dai qurli ngua
mene ma Kristus aa aiska i ama nirlaga never a ngua.’
Dav arik luga dai ai de qge serlin be ama vu aa rutka sagel aa rluaqa, dai
maikka ama bengaingki dai gia uung per a qa malai. 19Dap nemta i araa
arlem sagel araa rluavik dai maikka ma Iesus aa nirlaqi dai gia uung per
a ra. Taqurla be quasik mager ip te serlmen se a qerang. 11 Dap nemta i
rat drlem sa serlin dai maikka quasik tet lu ai ra tit taqurla, i ra tit men
ama arlenki. I maikka ama arlenki gia uung per a ra.

Ma Jon Ka Iil Sagel Ama Barlta De Ngen Ama Lugutta

12] ngua iil sagel ngen, i gua uis na ngen, i raquarli ma Kristus dai sa
qa lemerl ngen te a ngen a viirang mai, ne aa dlek. I maikka aa rlenki
dai qi veviit. 131 ngua iil sagel ama ngerlmamta i ama barlta veleges na
ngen, i raquarli rlas tem ngen mene Luqa i ama Rarlimini-na-qa se ama
tekmeriirang mai, i murl lua i nge rarles.

De ngua iil sagel ngen ama quatta ama lugutta, i raquarli sa ngene uirl
se ma Satan i ama vuqa.

I ngua iil sagel ama arluis mai i raquarli ngen mai ngen drlem se a uut
Mam. 14De saqi ngua iil sagel ngen ama ngerlmamta i raquarli ngene
taqgat drlem Luqa i baing se ama tekmeriirang mai ne aa dlek i lua i qe
tekmet ne ama aivetki.

De ngua iil sagel ama lugutta ama quatta i raquarli i ngene tal ama
dlek ip ngen deraarl malkuil, i ama Ngemumagqa aa lengi dai qurli nget
de a ngen a rlan. De ai de ngenerl uirl se ma Satan i ama vuqa.

Kula Uure Rarliq Ama Tekmeriirang Never Ama Aivetki

15Dap kula ngene rarliq ama tekmeriirang never ama aivetki de
ngen ara gamansena. I ariq aiv iaq i vem ka se liirang aa, dai quasik
mager iv auut Mam aa ngimsevetki dai kurli qi gel ka. 161 raquarli ama
gamansena mai never ama aivetki dai ngere baing se ama viirang naser
ama qgetdingki ara narliip; de maikka ngere kiarlet ne auut iv uure mali

re ama viirang ne auur a saqang; de maikka ai de uure barlnas iv uure
uas te ama tekmeriirang mai ne auur a dlek naik. Katikka liirang aa mai
dai quasiq ai iirang nagel a uut Mam. Dap liirang aa mai dai iirang nge
men never ama aivetki. 17Be maikka liirang aa mai never ama aivetki

dai maikka diip ngere aasik de diip perleset ne iirang. Dap nemta i ra
mugelnas ne ama Ngemumaqa aa narliip, dai diip te iames gel ka masmas
be quasik perlverleset.

Ma Iesus Aa Qumespik

18 Gua rluavik, i ngu rarlik ngen, i mager ip ngen drlem ai lua iara
dai ama giqi ip diip prleset ne ama aivetki. I mekai uurel sil ba ngen
sevet luga i diip ke barlnas ip ma Kristus aa qumeska na qa. Dai be
raqurla dai sa uut lu buup na ra i ra raneng ama luqupka ip ma Kristus
aa qumes-ta na ra. Dai qatikka lua i baing se ra raqurla dai be uut drlem
ai sa ama qares ip diiv ama Slurlka ke verleset ama aivetki mai. 191 lura
ama qumes-ta dai mekai qurli ra gel uut dap ta ngim temanau na uut, i
raquarli quasiq ai ra nevet ma Kristus aa liinka ne ama revan. I quaatta i
ra never auut marevan dai be mager ip kurli ra mas gel uut. Dap ta mit,
taqurla be liina nge sil ai ra dai quasiq ai ra never auut.

20 Dap ngen, dai quasiq ai qurli ngen taqurla. I raquarli sa ama
Ngemumaqa qa mel se ngen de qa mu aa Qevepka ver a ngen, be ngen
mugelnas ne liirang aa ama revan iirang. 211 quasiq ai ngua iil lungera
ama lengi i raquarli quasiq ngen tagat drlem sever ama aiska ama revan.
Kuasik. I nguat drlem ai ngene tagat drlem sever ama revan iirang, dai
be mager ip ngen drlem ai quasik mager iv ama kaaqiirang dai iirang
ngere riirl nev ama revan iirang. 22 Dai iari dai re kaak tem uut, dap ngu
lu nanaa ip diiv uure taqat drlem se ra? Katikka lura i re tuqun ai ma
Iesus dai quasiq ai ama Ngemumaqga qa nem ka manarevuk. Luqa i qa
tagen taqurla dai qe kaak dap maikka qa dai ma Kristus aa qumeska na
ga. I maikka ga ngim temanau ne ma Iesus ke ne auure Mam ne veleqges
ama qaqget i buup na ra. 231 lura mai i quasik tat drlem se ma Iesus i ama
Ngemumaqa aa Uimka, dai sagikka quasik mager ip trlas tem ta men aa
Mam ama Ngemumaqa.

Ama Qevepka Ama Glasingaqa Qe Su Uut Te Ama Lengi Ama Revan Nget

24Dap mager ip ngene taneng ama Lengi ama Atlunget malkuil de a
ngen a rlan, i murl nge rarlma de ngene narli nget. I aip ngen deraarl
malkuil ne lungera ama lengi, dai diip kurli ngen mas gel auut Mam ke
ne aa Uimka. 251 murl ama Ngemumagqga qa muvuusep, ip diip ke iames
nauut, be diip ke qurl uut te ama iames i qurli nget masmas.

261 ngua iil sagel ngen sevet lura i re kaaq ai ra nemen ma Kristus,
be re narliip te guirltik per a ngen a tuaqevep ip te lenges na ngen.

27Dap maikka ama Ngemumaqa i gerl kuarl te ama Qevepka bareq a
ngen be qurli ga mas de a ngen a rlan. Taqurla dai be quasik mager iv
iari re rarles i re su ngen te iarang ama lengi. I raquarli aa dlek ngen aa
saikngias dai lungera dai maget kut ngen ip ke taga su ngen sever ama
tekmeriirang mai. I qatikka ai de ge taqa su ngen ne ama revan be quasik
mager ip ke kaak tem ngen ne liirang aa. Dap ka su ngen ai mager ip trlas
tem ngen men ma Kristus sademna.

Mager Ip Ngen Daarl Malkuil I Raquarli Ma Kristus Ke Rarlik Ngen

28 Guarigena ngu rarlik ngen. I qatikka mager ip trlas tem ngen mene
ma Kristus per ama niirl mai. Dai be lua i ma Kristus ka men se uut, dai
be quasiq ama gelev uut dap diip mager iv uut, i uut taarl malkuil i ding
se uut men a qa. 291 ngen drlem ai ama Ngemumaga dai maikka ama
seserl-ka i qe tekmet ne ama atlu, taqurla be mager ip ngen drlem ai lura
i ra tuagen aa gamansena dai gatikka ra, dai ra never aa liinka marevan.

Mager Ip Ngen Drlem Ai Ngen Dai Ama Ngemumagqga Aa Uis

3 1Maikka gua rluavik ngene lu. Ama Slurlka a uut Mam aa
ngimsevetki bareq auut dai maikka gi veviit, katias. Be mager ip
ngenet lu, de ngen dru a ngen a gevep sevet liina, i qatikka ga tis uut,
ai aa uis na uut, marevan! Guarigena, liina dai ama revan i raquarli sa
ga mel se uut taqurla! Dap buup ne ama qaqget i quasik tat drlem se ama
Ngemumaqa, be raqurla dai de quasik tat drlem se uut, i aa uis ne auut.
2Maikka gua rluavik, ama revan, i uut dai ama Ngemumaqa aa uis na
uut a iara. Dap per ama giqi ve auut kames i laip, dai askuasiq uure taqat
drlem aip diiv uure sana. Dav uut drlem sevet liina i qa sil ba uut, ai lua
i diip kerl guirl de ge regerl nanas bareq ama aivetki mai, dai diiv uurem
ngim ip sagikka raquarl ka, gatikka. De diiv uuret lu qa ve aa ansinki i ai
de qurli qa raqurla. 31 ma Kristus dai maikka ama glasing a qa. Taqurla
be lura i qurli ra de ver a qa i ra raneng a qa ver araa tuaqevep, dai
maikka re lemerl nas ip kurli ra ip taquarl ka.

Ama Qageraga Aa Gamansena Dai Ngerel Sil Aip Nemka Dai Aa Mam

4Dap nemta i ra mugelnas i rat drlem sa tekmet ne ama viirang, dai

maikka ra merarlik ama Ngemumagqa aa Lo. I qatikka ama viirang mai

i ama qagqet te tekmet niirang dai iirang nge tarlik aa Lengi i qerl kuarl
ma Moses. 5Dap ngen drlem ai ma Kristus dai quasik mager ip ke tekmet
ne ama vu, i qa dai quasik mager iv aa nge ama viini. Dap katikka qa, i
baing se qa gel uut ip ke lemerl uut te ama viirang. 6 De lura i rlas tem ta
mene ma Kristus, dai quasik mager ip ta rarlik ama Slurlka aa Lo raquarl
iari i ra mugelnas ne ama viirang. Dap lura i ra mugelnas ne ama viirang
per araa mugunes dai maikka quasik tat drlem se ama Ngemumagqa i

quasik kurli ra men a qa. 7Gua rluavik, mager ip ngenet lu teq iari i re
kaaq ai ra nevet ma Kristus, dap kuasik. De ai de re siquat ip te guirltik
per a ngen a tuagevep. Kurli. I ma Kristus dai qa mugelnas ne ama
atliirang be maikka ama seserlka na qa. De ngen drlem ai rlas tem ngen
men a qa i raquarli ngen dekmet katikka ip taquarl ka. 8 Dap lura i ai de
vet ta mugelnas ne ama viirang, dai araa mam aa ma Satan, i raquarli
ma Satan dai qe rarlma ama tekmeriirang ama viirang i lua i murl ka
merarlik ama Ngemumagqa aa Lengi. Dav ama Ngemumaqa aa Uimka dai
baing se ga gel uut ip ke lenges ne ma Satan aa tekmeriirang mai, ngen
aa dlek mai. °T ama Ngemumaqa aa uis dai quasik mager ip ta rugelnas
ne ama tekmeriirang ama viirang per araa mugunes. I qatikka qa qurl a
ra te ama iames be qurli ra i aa alselara, na ra. Taqurla be quasik mager
ip te tekmet ne ama viirang angera gamansena i raquarli araa Mam dai
ama Ngemumaqa. 191 ngua iil taqurla ip ngene taqat drlem aip nemta dai
ama Ngemumagqa aa uis na ra, de nemta dai ra nemen ma Satan i aa uis
na ra. Dai be lura i quasik te narliip se ama gamansena ama seserlnget
de quasiq araa nge ama arlem never araa rluavik, dai quasiq ai ra nemen
ama Ngemumaqa aa liinka.

11T qatikka murl lua i ama Ngemumaga ga arlma i ge iames na ngen, i
ge su ngen te liina: i mager iv a ngen arlem never a na. 12De qula uuret
dadem ma Kain aa gamansena. I maikka qa dai ge narligel aa mam ma
Satan, be ga veleng aa ningamka ma Abel. Dap ngu lu ama rarlimini
nanaa be ga lenges na qa? I qatikka aa ningamka dai ai de qe tekmet
ne ama atlu iirang, dap ka, dai qa mugelnas ne ama tekmeriirang ama
viirang. 13Dap kula ngeterl a ngen i ariq aip lura i quasik ta tu araa
gevep sever ama Slurlka, i maikka re dlek ip te lenges na ngen taquarl
murl luga ma Kain.

14] lura i quasiq araa a nge ama arlem sagel iari dai as maikka qurli
ra ve ama bengaingki. I quasik tat drlem se ama iames, i diip lenges na
ra mer ama aapngipki. Dav uut i ama Ngemumagqa aa uis, dai uut drlem
marevan ai qurl uut pe ama iames, i raquarli auur arlem never a na ne
ama arlias de quasik mager iv ama aapngipki ki lenges na uut. 15Dap
nemta i ama vu araa rut sagel iari, dai maikka ra ip taquarl lura i ai de re
peleng ama qaqget. Be quasik mager ip te iames mas mas i arik kuasik te
guirltik per araa rut.

16 Dav uut, i uure taqat drlem sever ama Slurlka aa arlem bareq auut,
de maikka qurl aa arlem de auur a rlan, i ding se uut mene ma Kristus
aa arlem i lua i qa quarl temiis de qa ngip bareq auut. Taqurla be ai de
auur arlem never a qa, be uut narligel ka, be uure rarliq ama Kristenkena
de uure kuarl temiis bareq a ra ip taquarl ama Slurlka i aa arlem never a
uut. 17Dav ariq aiv iaq i ama qelaing gelem ka de aa tekmeriirang i buup
ne iirang, dai be get lu aa rluaga ama Kristen na qa i qurli qa i maikka

ama ruus per a qa. Dav arik kuasik luga i aa arlem sagel ama ruus per a
qa, dap ke pesdet per aa tuagevep be quasiq a nge ama arlem never a qa,
dai ngu Iu nanaa, kua qurl ama Ngemumaqa aa arlem de aa rlan? Maikka
kuasik!

18 Gua rluavik, gua arlem never a ngen. Diip kula uure tekmet ip
taquarl lura i ai de re sek pe araa gi, i qatikka ra tagen naik mer araa
aam. Dap mager iv uure teqerl ai buuv uut ne ama Ngemumagqa aa arlem,
de uure rekmet ne ama tekmeriirang ama atliirang bareq iari ne auur a
revan. 191 liina i ama Slurlka aa arlem de auur a rlan, dai ngere teqerl
auut ai uut nemen a qa ne ama revan. De maikka ama arlias de auur a
rlan i quasiq ama qgelev uut i lua i diiv uur raarl ver aa saqang. 20Dap
kuaatta i ngeterl a uut tiq uur a viirang, dap kuasik mager ip lenges nauut
i raquarli ama Ngemumaqa dai aa dlek peviit be qe tagat drlem se auur a
tuagevep mai.

21Gua rluavik, arik kuasiq auur a rut nget taarl na uut de ama
Ngemumaqa aa saqang dai mager iv uut taarl malkuil per auur a
mugunes. 22 De diip kerl kurl auut te liirang aa ip taquarl uure raring
sever iirang, i raquarli uut narligel aa Lengi de uure dlek iv uut tit kur aa
narliip per ama niirl mai. 231 maikka aa Lengi ama dlek pem nget iv uut
tit kut nget, dai raqurliani:

Ai mager iv uut tu auur a qevep sevet ma Iesus i ama Ngemumaqa

aa Uimka na qa, i qa mel se qa iv ama qaqet araa Iameska na qa i ra

tis ka ma Kristus. De qa tagen iv auur a arlem never a na i qatikka

qa, ka sil ba uut. Jon 13.34

24Be lura, i re narligel aa lengi i qa qurl auut, dai maikka ge iames na
ra, de maikka ai de qurli qa de araa rlan. De maikka uure taqat drlem
sevet liina i raquarli qurli qa de auur a rlan. I uuret taqat drlem i raquarli
aa Qevepka i gqa qurl auut dai qa regerl auut ne liina.

Ngenet Lu Riq Iari Ama Tiksigena I Quasik
Trlas Tem Ta Mene Ma Kristus

1Gua rluavik, ariq aiv iari rat den sagel ngen ip te su ngen te ama
Ngemumaqa aa Lengi, dai mager ip ngene siquat ne araa dlek, aip
kuarl ama Ngemumaqa aa Qevepka qgerl kurl a ra, dap kua quasik. I
raquarli buup ne ama qaget i re siquat iv ama Slurlka aa aamki na ra de
re paikmet per ama gerleng mai. Dap naqatti re kaak, i quasik tat drlem
se ma Kristus.
2Be mager ip ngene taqat drlem se a ra, taqurla de ngene snanpet na ra
ma’, ‘Kua ngen dru a ngen a gevep ai ma Kristus dai ga men sasari be qa
man sev ama qageraqa aa serlapki?’
Be lura i re tarlisdem dai maikka ngen drlem ai ama Ngemumaqa qa nem
ta. 3Dap lura i quasik mager ip tal sil taqurla sevet ma Iesus, dai maikka

quasiq ai ra tu araa qevep marevan, de quasik te iames ne ama Slurlka
aa Qevepka. I maikka ma Kristus aa Qumesta na ra. I medu uurel sil ba
ngen sever a ra ai diip te paikmet gel ngen. Taqurla be sa qurli ra iara ver
ama aivetki mai. 4Dap ngen, i gua arluis, i ama Ngemumaga, dai sa qa
mel se ngen, be sa ngen uirl se lura ama qumesta, i raquarli ama Qevepka
dai qurli qa de a ngen a rlan, dai maikka aa dlek peviit daleng ama dlek
mai ver ama aivetki. 51 lura i re siquat ip te lenges ne ma Kristus ne araa
lengi, dai maikka ra never ama aivetki ara dlek. Taqurla be lura never
ama aivetki dai maikka ama arlias per a ra never araa lengi. 6 Dav uut
dai qurl uut gel ama Ngemumagqa. Taqurla be lura i rat drlem se ama
Ngemumaqa dai maikka ama arlias per a ra never auut i uure su ra. Dap
lura i quasik tat drlem se ama Ngemumaqa dai maikka quasik te narliip
te narli auur a lengi i uure su. Dai ne liina, dai uut drlem aip nemta dai
ama revan-ta, de nemta dai qatikka re kaak, i raquarli i ma Satan kerl
uirl se ra.

Ama Ngemumagqga Aa Ngimsevetki Sagel Uut

7Maikka gua rluavik, mager iv uure tekmet iv auur arlem never a na
sademna, i raquarli ama Ngemumaqa dai ai de aa ngimsevetki bareq auut
de qatikka qa, dai ama rarlimini se lungera ama gamansena. De lura i
ra mugelnas ne ama Ngemumaga aa ngimsevetki dai maikka ra, dai aa
uis na ra, i raquarli maikka rlas tem ta men a qa. 8 Dap lura i quasiq araa
a nge ama arlem sagel iari, dai quasik tat drlem se ama Ngemumagqa,

i raquarli qa dai ama rarlimini se ama a ngimsevetki. I qa dai aa
gamansena i ama arlem peviit sademna.

9Be ne liina i ama Ngemumaqa qa reqgerl ama qaget mai ne aa
ngimsevetki, i qatikka ka nem aa Uimka ama udekkaqa sever ama aivetki
ip ke iames na uut ne aa aapngipki. 10T maikka liina dai ama rarlimini se
ama ngimsevetki, i maikka ama Ngemumaqa dai aa ngimsevetki bareq
auut ama gaqget. Dap murl dai quasiq auur arlem never a qa, dap maikka
aa arlem never auut dai nget peviit i raquarli qa nem aa Uimka ip ke ngip
ip ke verleset ne ama Ngemumaqa aa serlinki sagelem uut be maikka ama
atliini taqurla.

11 Maikka gua rluaviq, ariq aiv ama Ngemumaqa dai aa arlem slep
bareq auut, dai mager iv uut mai dai auur a arlem never a na. 121 uut
drlem ai quasiq a gek ka lu ama Ngemumaga ne aa saqang. Dav ariq aiv
auur a arlem never a na dai uut drlem ai qurl ama Ngemumaqa de auur
a rlan. De maikka qurl aa arlem peleges nauut, be qurl uut maget nevet
liina.

131 yut drlem ai uure iames gel ka, de maikka qurli qa de auur a rlan,

i raquarli gerl kurl auut te aa Qevepka ama Glasingaqa. 14De mekai
uuret lu ne auur a saqang be mager iv uurel sil sevet liina, i lua i medu

ama Ngemumagqga qa nem aa Uimka ip ke iames ne ama qaqget never araa
viirang per ama aivetki mai. 151 maikka lura mai i ra tu araa qevep de rel
sil ai ma Iesus dai ama Ngemumaqa aa Uimka marevan, dai maikka qurl
ama Ngemumaqa de araa rlan de maikka qurli ra i rlas tem ta men a qa.
16 Taqurla, be uut maqas dai uut drlem sevet liina, de maikka rlas tem uut
men a qa de maikka aa ngimsevetki dai gia uung per auut.

I ama Ngemumagqga dai maikka ama rarlimini se ama arlem ngen ama
ngimsevetki, be nemta i re tekmet ne ama atlu i raquarli buup ta ne ama
Slurlka aa arlem, dai maikka araa mugunes per aa arlim, dai qurli qa, qe
na ra. 17T ama Ngemumaqa aa ngimsevetki dai qi tekmet na uut iv uure
taga mugelnas ne aa gamansena. Taqurla dai quasik mager iv uureng
ning sanmen sagel ama Ngemumaqa. I uut drlem, ai diiv ama arlias per a
qa i aiv uut den sagel ka i raquarli, i as kurl uut iara ver ama aivetki dai
qurl uut ip taquarl ma Iesus.

181 Jura i ra mugelnas ne ama Ngemumagqa aa ngim-sevetki dai
maikka quasik mager ip teng ning ama Slurlka aa tuvetki, i raquarli aa
ngimsevetki dai maikka qi bareq a ra, be qurli ra maget. I quasik mager
ip sagikka reng ning. Dap lura i rat drlem sever araa viirang i diiv ama
Ngemumaqa qa tuvet bareq a ra, dai raqurla be rat drlem sang ning.

Be lura i reng ning taqurla dai as kuasiq ai ra raneng ama Slurlka aa
ngimsevetki ne ama revan. 191 uure rarliq ama Ngemumaqa i raquarli
murl vem ka se uut, i qa rarliq uut nauirl.

207 ariq aiv iaq i qe tuqun ai vem ka se ama Ngemumaqa, dav ama
qurek per a qa ne aa rluavik, dai maikka qe kaak. I raquarli, arik kuasiq
a nge ama arlem sagel aa rluavik, i ai de get lu ra ne aa saqang, de quasik
mager ip ke rarlig ama Ngemumaqa i as kuasik ka lu qa ne aa saqang.
21De iani ama lengiini ama dlek pem ini, i ama Ngemumagqa qerl kurl
auut, dai raqurliani;

Lura i re rarlik ngua dai mager ip te rarliq araa rluavik saqikka.

Uure Ruirl Se Ama Aivetki Ara Gamansena

11 lura mai i rlas tem ta mene ma Iesus de ra tu araa gevep ai ama

Ngemumaqa qa mel se ra ip ke iames na ra never ama viirang, dai
maikka qurli ra, i aa uis na ra. De nemka i ge rarlig auut Mam dai mager
ip ke rarliq aa uis. 21 ariq uure tekmet taqurla dai uut drlem ai auur
a arlem never ama Ngemumaga aa uis, i maikka uure rarlik ka de uut
narligel aa lengi i mekai ge tuqun iv uut tit kut nget. 31 ariq uure rarlik
ka dai diip petpet, de uure narligel aa lengi i gerl kurl auut. De maikka
lungera ama Lengi ama dlek pem nget, dai quasiq ai ama alkuil bareq
auut iv uut tit kut nget. 41 raquarli, lura i ama Ngemumaqa aa uis na ra,
dai diip te uirl se ama aivetki ara gamansena. I maikka auur a tuagevep
sagel ama Ngemumagqa dai maikka ngere tekmet na uut iv uure ruirl se

ama viirang never ama aivetki. 5Ngu lu, diip nemka i diip kerl ruirl se
ama aivetki ara gamansena? Katikka luga i qa tu aa qevep ai ma Iesus i
ngerek se qa dai ama Ngemumagqa aa Uimka marevan.

Ama Ngemumagqa Qa Sil Ba Uut Sever Aa Uimka

61 luga ma Iesus Kristus, dai baing se qa gel uut be uuret taqat drlem
se qa i lua i ra ukmes tem ka mer ama kainaqi, de uut lu aa qerekka qa
rletik bareq auut. I quasiq ai baing se ga mer ama kainaqi naik; dav ama
kainaqi ngen aa qerekka dai ngerel sil ai ga men manarevuk. De maikka
ama Qevepka ama Glasingaqa dai qgel sil sevet liina ai ama revan, i
raquarli qa dai ama Revanka. 7I maikka ama depguas niirang aa, i iirang
ngerel sil sevet ma Iesus.

81 ama Qevepka®?,
De ngen ama kainaqji®,
De ngen ama qerekka®,

Dai ama depguas niirang aa i iirang nge sil sever a qa, i ama lengi i

ama quanas nget.

91 ai de uut tu auur a gevep sever ama lengi nagel ama qaqet i ai de ra
tagen ne ama revan. Dai be mager iv uut tu auur a qevep sever ama Lengi
i nget manarevuk nagel ama Slurlka, i maikka nget peviit. I lua i qgel

sil ai ma Iesus dai aa Uimka. 19De nemta i ra tu araa gevep sever ama
Ngemumaqa dai maikka re narli ama atlu de araa rlan, i rat drlem ai ama
revan. Dap nemta i quasik ta tu araa gevep sever a qa, dai re tekmer iv
ama Ngemumaqa dai ama Kaakmetka. I raquarli ra tu araa gevep ai ama
Ngemumaqa aa lengi i qel sil sever aa Uimka dai maikka ama lengi dai
quasiq ama revan.

11De maikka ama Ngemumaqa qa sil be auut taqurliani:

Ngua qurl a ngen te ama iames, be nemta i rlas tem ta mene Ngua

Uimka dai diip te iames masmas be quasik perlverleset.

12Be nemta i re taneng aa Uimka dai saqikka re taneng ama iames

masmas. Dap nemta i quasik mager ip te raneng ama Ngemumagqa

aa Uimka, dai saqikka quasik mager ip te raneng ama iames gel ka.

Sa Iara Uure Taneng Ama Iames

131 ngua iil luga iara ama langinka sagel ngen, ip ngene tagat drlem ai
ama Ngemumaqa dai sa qa qurl a ngen te ama iames masmas i raquarli
ngen dru a ngen a gevep sever ama Ngemumaqga aa Uimka ngen aa dlek.
14De maikka uure taqat drlem ai i ai de qa tu aa asdem sagel uut de diip
ke piirlir auur a raring i uure nen ka sever iarang i ariq uut tit kur aa

2 5.8 Ama Slurlka aa Qevepka 5.8 I ama Slurka qa tagen lua i ma Jon ke qukmes tem ka
mer ama kainaqi. ©5.8 1 aa gerekka qga rletik men ama lalemka

narliip per auur a mugunes. 15De uut drlem ai aip ke narli auur a raring
i uure nen ka, dai be uut drlem ai diip kerl kurl auut te liirang aa i uure
raring tem iirang.

Ngen Derat Never A Na Ip Kula Ngene Raat Per Ama Viirang

161 ariq aiv iak never a ngen i qa lu aa rluaqa dap kua a rluagqi i gia
rekmet ne ama viini (i quasiq ai ama viini malai ip sever ama aapngipki
sever iini arle ves). Dai mager ip ke raring bareq a qa de mager ip ke guirl
a qa ip ke iames. I ngul sil sevet lura i araa viirang dai quasiq ai ama
barl iirang ip te lenges nanas. Dav uut drlem sever ama viini, i iini dai
iini ngere kiarlet ne ama qaqet sever ama aapngipki, dai ani qula ngene
raring barek lura i sa ra rekmet ne liina. 17T maikka ama gaqet mai dai
ra rekmet ne ama viirang be maikka ama vu araa rut. Dap ngua sil sevet
liina i iini ngere kiarlet ne ama qaqeraqa ip kep ngip.

18T yut drlem ai ama Ngemumaqa aa uis dai quasik mager ip te
tekmet ne ama tekmeriirang ama viirang per araa mugunes. I maikka
ama Ngemumaqa aa Alselaqa, dai ge uas tem ta, be quasik mager iv
ama Semka qe qiat na ra. 19T uut drlem ai uut never ama Ngemumaqa
aa liinka, dap lura ver ama aivetki i quasik ta tu araa gevep sever ama
Ngemumaqa dai ai de qurli ra vet ma Satan aa arlim.

20T yure taqat drlem ai ama Ngemumagqa aa Uimka dai sa qa men sagel
uut per ama aivetki, de sa qa qurl auut te aa saikngias iv uut drlem sever
ama Ngemumaqa ama Revanka. De maikka qurl uut i uure iames uut
na qa ngen aa Uimka ma Iesus Kristus, de qa dai ama rarlimini se ama
iames masmas. 21 Dai be gua rluavik, ngu sem madlek na ngen ip kula
ngene lautu sagel a gerang i quasiq ai iirang nagel ama Ngemumaga.

Katikka verleset.

